
Maimua maach t'umaam k'ʌʌnag, —Hoob jãg tag 
hök'ĩirjuunaa hatcha k'ĩirju nʌʌ hamiet hajim. Mʌ chan 
chadcha tag pãar k'ĩir chitabaju; pari mua pãach 
pʌabajeewai hoob Hẽwandamaujã pãach hiseg sim 
hamiet. 



Magju k'ãai mua pãachig jawaagpamta k'ĩir heyaa 
habat hajim. Magnaa, Mʌ Haai sim durran di k'apan 
hõor joobaju pöoma t'ʌnʌmgui hajim. Mag hõor 
joobaju pöm chuk'u hak'iin, mua pãrag, “Mʌʌn pãar 
naaimamk'ĩir di k'ĩir k'augaagta pãar na mam” 
habak'amgui hajim. 



Mʌ pãar na mamgui hajim; maimua ya nem t'um k'ĩir 
k'aug sĩsiewai hũwaai mʌ bëejugui hajim, pãar p'ë 
hawaan, mʌch chirʌm haig dʌ̈i hogdʌba hich mag 
wënʌrramk'ĩir.



Mʌʌn pãach k'od har Jesús hiek gaaimua 
pãachjö p'it'urg hau pʌʌrba k'itaajemuata 
pãrag mʌg hẽsap p'ã deepʌ̈i chirʌm. 



Mag p'it'urg haaujeeb mamʌ, hich Jesucristoouta 
magʌm hãwataagjã juapá deejeewai, magʌmjã 
higba, p'it'urg jẽedʌ k'itʌmua hi haar 

barwi hi k'ĩir wajaug hoo 
wai chitaju. 



Hẽwandam hiek jaau chitʌm dʌ̈i Jesuu nem wau 
nʌrrarr mʌch daúacha hoojerrta jaau chitʌm 
gaaimua, mau döjãrr p'ʌram Patmos 

hanʌm gaai preso 
chirʌm.



Magbarm hee hich Hẽwandam Hak'arauta mʌ hʌ̃gt'ar 
hat'aadeewai hich Hẽwandam juupjemta nem pörk'au 
pöoma sim hooimajim. Hag gaai woun hãb jup sĩejim.



Hẽwandam chognaanau mag meuk'aar hau 
dichdimaawai, hĩchab t'umaa hich Hẽwandamau 
nem wautarr hedjã hee t'ʌnʌm 
k'ʌʌnau, mʌg jẽb gayam k'ʌʌnau, 
k'ëchwia ya jẽb hee nʌm k'ʌʌnau, 
maimua nem t'um p'ũas hee 
t'ʌnʌm k'ʌʌnaupa hĩchab hö hãba 
meuk'arau 
hʌ̃ʌrbabapʌ̈imjã 
mua hũrjim. 



Mag hamau hʌ̃ʌrbapʌ̈itarr meuk'aar mʌg hajim: 
“Har pörk'au gaai Jöoi jup simʌg maimua 
Corderodamagjã hagjö hãba 
pãragpaita mʌg hatag paawaijã 
hich mag t'umaam k'ʌʌnau 
jëeunaa hee haju haai nʌm” 
hajierram. 



“Pãar wajaugpaita t'umaam k'ʌʌnau t'ö hiek'aju 
haai nʌm. Magnaa, 'Pãachta mʌg hatag pawiajã 
t'umaam k'ʌʌn k'ãaijã hich mag 
jua t'eeg nʌm' haju haai nʌm” 
hahaug majierram meuk'araupai. 



Mʌch daúachata mua hoojim, bʌ̃ʌrjã pekau chuk'um 
k'ʌʌn p'öbör, Jerusalén chi hiiur, hʌ̃gt'ar Hẽwandam 
sim haarmua heeg hurum. Mag hurumʌn ya hʌʌi 
wajap chihöowi hich jaai dʌ̈i jua pʌraagpamjö, sĩi t'um 
chi k'ĩir k'augamta hurajim. 



Magbarm hee hʌ̃gt'armua nem t'eeg hõor hiekjö, “Hĩsin 
chadau Hẽwandaman hõor hee dau daauta nʌrrʌmgui” 
hajim, “ham k'a hogdʌba hich mag sĩerraag. Ham hi 
p'öbörk'a nʌisiewai jũrr hichta chadcha ham 
Hẽwandamk'a sĩsiju.”



Mag hoopitarr k'ur chi Hẽwandam chogau mʌrʌg dösĩg 
dau bʌ̃ʌ k'itʌmjã hoopijim, hõor hiiupiejem dösĩg. Mag 
dösĩg sĩi vidriojö sim Hẽwandam k'u juupjem Cordero 
dʌ̈i sim haarmuata höbër sĩejim.



Hich Hẽwandamaupaita hich mor gaaimua harar wʌʌ 
jẽer wai sĩewai mag p'öbör chan mʌg hãsdawam 
hedaujã chuk'u ni hedaram hedaujã chuk'u sim. Hi 
lamparaan hĩchab chi Corderodampaiu.



Mag p'öbör hee chan hĩchab 
bʌ̃ʌrjã maach hinaam nem chan 
dubbam. Nem maach dawag 
k'abam waaujem k'ʌʌnjã 
dubba, ni sĩi chik'am 
k'ũguurjem k'ʌʌnjã pöd 
dubbam. Hãba chi 
dubju k'ʌʌnan, 
Cordero hẽsap 
gaai t'ʌ̃r p'ãk'a t'ʌnʌm 
k'ʌʌnpaita dubwi hich 
mag hi dʌ̈i hiiu 
wënʌrraju haajem.



“Hichdëuta t'umaa wajap'a ham 
dauchöjã jãrpʌ̈pʌ̈i haju. Mam 
chan tag hõor meebam, hõor 
dauhi paraajã habam. Tag 
chik'am hʌ̃apëpërjã haba, gaai 
machagjã tag k'augbajugui” 
hajim, “ya warr nem t'ʌnarr t'um 
hisegpʌ̈iwi t'um chi hiiur hap'a 
t'ʌnaawai.” 



Mag p'öbör hee chan Hẽwandamau k'õch k'aba 
haajem nem wau nʌm gaaimua hirua mas deeju 
hayaam k'ʌʌnjã chuk'um haajem. Hich Hẽwandamta 
Cordero dʌ̈i mag p'öbör hee chi Pörk'a nʌisiju 
hanaabá. Maagwai chi 
chognaan mag hirig 
jëeu nʌm k'ʌʌnaun, 
hi dʌ̈i k'ĩircha 
hoonaa hi t'ʌ̃rta 
hamach dag gaai 
hich mag p'ã 
wai wënʌrraju 
haajem.



Hõor nawe k'ëchmarr k'ʌʌnjã Hẽwandam k'ĩirp'ee 
bʌ̈jãaupai dʌnʌnʌid t'ʌnʌm mua hoojim, mʌg jẽb gaai 
haawai chi t'ierrnaan harr k'ʌʌnpa. Mag hich k'ĩirp'ee 
hõor p'ʌʌrbaadëm dʌ̈i, haig libro t'ʌnarr gaai 
heeureutk'a hoopijim. Mag heeureutk'a 
hoopiwiata mag libro t'ʌnarr gaai 
p'ã sĩsid harrjö t'umaa 
mʌg jẽb gaai haawai 
hamachdëu nem 
waumatarrpierr 
ham dau hap'ʌʌ 
haju jaaumajim. 



Pari magaagan, k'ëch nʌm k'ʌʌn hak'aar naajem 
haarmuajã t'umaa Hẽwandam dak'ĩir 
höbërchëjierram, p'ũas hee k'ãijã hok'oowi k'ëchtarr 
k'ʌʌnpa. Mag t'um hãbam haig nʌisiewaita, chadcha 
ham dʌ̈i Hẽwandamau hamachdëu nem 
waumaajerrpierr hajim. Mamʌ deeum 
libro sĩejim hĩchab; mag gaaita 
t'ʌnʌm, hõor hich 
mag hiiu 
wënʌrraju 
k'ʌʌn t'ʌ̃r. 



Mag hẽsap hõor hiiu wënʌrraju jaau sim gaai t'ʌ̃r 
höbërba habarm k'ʌʌnan, mag t'ʌrrdö hõtdaujö 
huu wëjöm heeta bark'ʌʌipʌ̈ijim, hajapcharan k'ĩmie 
durrma. Mag bark'ʌʌi nʌmta, mʌg jẽb gaai meewi 
deeu hũwaai mee nʌm haajem. Maigta 
hĩchab hõor dënjö maach dajẽgpiejerrjã 
tag dajẽgba haadëju, hichpa chi 
k'aigbam k'ʌʌn dʌ̈i 
mag t'ʌrrdö hõtdaujö 
wëjöm hee 
barbapäaiwai.



Magbaawai Hẽwandam Hak'arauta chi Cordero hʌʌi 
dʌ̈imua, “¡Pidú!” hanʌm. Maagwai pãar chi hũr nʌm 
k'ʌʌnaujã hĩchab, “Jesús, jöpcha pidú” habat hirig. 



Maimua Hẽwandam k'augam k'õchgau höbissi nʌmjö 
nʌm k'ai, maach peerdʌajem hiek sĩi hõor hiiupiejem 
döjö simta sĩi hich jãg për haujã për hauba hʌ̈k'abat.



60 60

    'Pari magaagta Hẽwandamau hoowai 
       mʌg durr gaaim k'ʌʌn t'um ya chi
      hok'oomta nʌm k'ap'ʌ harr haawai, 
      hich garmuata ham peerdʌ haum    
      k'õchgau mʌ hich Hiewaa hãbpai 
           k'itʌmta ham kõit t'õmk'ĩir 
               pʌ̈ijimgui hajim, . . .



60 60

     . . . magbarm gaaimua chi mʌrʌgta 
       hamach peerdʌ haupi nʌm k'ʌʌn 
       chan hok'ooba, mʌig heegarwejã 
            hich dënk'anaa hich haar 
             höbërwia hich mag hich 
                  dʌ̈i wënʌrramk'ĩir.



Romanos 3:23
t'umaam k'ʌʌnta hamach pekau gaaimua hamachdëupai 

Hẽwandamag hamach hisegpi nʌmjö hi warpta wënʌrrʌm, 
hichdëu waupim k'õsim waujöjöopaijã k'aba.

Romanos 6:23 
Pekau chogk'a nʌmjö nʌmuan sĩi warag maach hok'oom 
hiekta hok'oopiejem. Pari jũrr Hẽwandamau hich chogk'a 
wënʌrrʌm paar maachig deeju jaau simʌn, hʌ̃gt'ar pawiajã 

hich mag hich dʌ̈i p'ë wai sĩsijuuta jaau sim, maach Pör 
Jesucristo dʌ̈i hõor hãbpaimjö naawai.

Hebrews 9:27 
Maadëu k'ap'ʌ nʌm, maach cha k'it'ëem k'ʌʌn t'um biek 

hãbpaita meejem, maimua mʌg hatag Hẽwandamau 
maach hi hagk'am hedta hichdëuta maachig maach jãga 

wënʌrrajĩ ha jaauju.



Ephesians 2:8,9 
Pãran mag Hẽwandam hajaug k'itʌm gaaimuata hʌ̈u Cristo 
hiek hʌ̈k'awi peerdʌwi nʌm; pari mag nʌm chan sĩi pãach 

k'ĩrauta peerdʌju hẽk'atarr gaaimua k'aba, hich 
Hẽwandamau hich garmuata pãar peerdʌ haum k'õsi harr 
haawaita hʌ̈u pãar peerdʌ haujim. Hẽwandamau maach 
peerdʌ hau nʌm chan dichdëu nem wau nʌm gaaimua 

k'abam, magba hak'iin magʌm gaaimuata
 peerdʌjim ha hiek'aju.

Romanos 10:9,10 
Wajapcharan pua t'ãraucha hʌ̈k'anaa pʌch hidamaucha, 

“Jesucristo chi meem harrta Hẽwandamau deeu p'iriu 
hautarr haawai hichta mʌch Pörk'apiju” hamʌn, pʌ peerdʌju 
chadcha. ¿Jãgwi magju haai sĩ? T'ãrau hʌ̈k'a nʌmuapaita 

Hẽwandamau maach pekau chuk'u harrjö wajaug 
paapäaijeewaima; maimua hich hagjö dich hiiucha dich 
t'ãar hee hʌ̈k'atarr warm k'ʌʌnag jaau nʌmuapaita hʌ̈u 

hichdëu maach peerdʌ haaujeewaima. 



San Juan 3:16,17 
'Pari magaagta Hẽwandamau hoowai mʌg durr gaaim 

k'ʌʌn t'um ya chi hok'oomta nʌm k'ap'ʌ harr haawai, hich 
garmuata ham peerdʌ haum k'õchgau mʌ hich Hiewaa 

hãbpai k'itʌmta ham kõit t'õmk'ĩir pʌ̈ijimgui hajim, magbarm 
gaaimua chi mʌrʌgta hamach peerdʌ haupi nʌm k'ʌʌn chan 

hok'ooba, mʌig heegarwejã hich dënk'anaa hich haar 
höbërwia hich mag hich dʌ̈i wënʌrramk'ĩir. Hẽwandamau 

mʌ pʌ̈itarr chan, sĩi hõor k'aibag waupi jaaumk'ĩir k'aba, sĩi 
ham peerdʌ haumk'ĩirta mʌ pʌ̈ijimgui hajim hirig. 



1 Juan 5:11-13 
Mag hirua maachig jaau sim hiek'an, maach hich dënk'a 
hauwia hich mag hich dʌ̈i wënʌrrapijuuta jaau sim; pari 

mag hi dënk'anaa hi dʌ̈i hich mag wënʌrrajuun, hãba hich 
Hẽwandam Hiewaa gaaimuapaiu. Magua chi Hẽwandam 

Hiewaata hich t'ãar hee hau simʌn hĩchab warreta hiiu 
sĩsiejem, hi dʌ̈i hich mag hi dënk'a nʌrraag. Pari chi 

Hẽwandam Hiewaata hauba sim chan hagt'a hi dën k'aba 
sim, hi dʌ̈i hich mag hiiu nʌrraag. Magʌm k'ʌʌn pöd hi dʌ̈i 
hich mag nʌrrabam. Keena, pãar Hẽwandam Hiewaa hiek 
hʌ̈k'aajem k'ʌʌnagta mʌg hẽsap p'ã deepʌ̈i chirʌm, ya pãar 

hi dënk'a naawai chadcha pãach hi dʌ̈i hich 
mag wënʌrraju k'ap hamk'ĩir. 

